
	1.
	 «Հայաստանի Հանրապետության կառավարության 2024 թվականի դեկտեմբերի 27-ի N 2060-Ն որոշման մեջ փոփոխություններ և լրացումներ կատարելու մասին» ՀՀ կառավարության որոշման նախագծի վերաբերյալ (այսուհետ՝ Նախագիծ), որով առաջարկվում է 1043 ծրագրի «11009. Ձեռներեցության տեխնոլոգիական էկոհամակարգ» միջոցառման ներքո կատարել միջհոդվածային վերաբաշխում՝ 186.0 մլն դրամը բյուջետային ծախսերի տնտեսագիտական դասակարգման «Այլ ընթացիկ դրամաշնորհներ» հոդվածից փոխարեն նախատեսել «Ընդհանուր բնույթի այլ ծառայություններ» հոդվածով, հայտնում ենք հետևյալը.
1. Նախագծի հիմնավորման համաձայն՝ առաջարկը պայմանավորվել է նրանով, որ աքսելերացիոն ծրագրի իրականացման համար առավել նպատակահարմար է  ծառայությունները ձեռք բերել «Plug and Play» կազմակերպությունից՝ մեկ անձից (ՄԱ) գնում կատարելու ընթացակարգով՝ հիմք ընդունելով  «Գնումների մասին» օրենքի 23-րդ հոդվածի 1-ին մասի 1-ին կետի դրույթը: 
Այս կապակցությամբ հայտնում ենք, որ գնման ձևերի ընտրության պայմանները սահմանված են գնումների հետ կապված իրավական ակտերով և դրանցում բացակայում է նպատակահարմարությունը՝ որպես գնման ձևի ընտրության պայման: 
Հիմք ընդունելով նշվածը՝ անհրաժեշտ ենք համարում նախագծի ընդունումը հիմնավորող փաստաթղթում բացահայտել գնումը՝ հատուկ կամ բացառիկ իրավունքով պայմանավորված կոնկրետ կազմակերպությունից իրականացնելու հիմնավորումները:



























2. Նախագծի հիմնավորմամբ ներկայացվում է Plug and Play-ի հետ կնքվող պայմանագրում ներառվող՝ առաջիկա 3 տարիների գործունեության նկարագիրն ու արդյունավետության չափանիշները (KPI)։ Միաժամանակ նշվում է, որ երկարաժամկետ համագործակցության պարագայում Plug and Play-ը նախատեսում է Հայաստանում հիմնել մասնաճյուղ, որն ունենալու է առնվազն 4 հիմնական աշխատող:
Վերոնշյալ կապակցությամբ առաջարկում ենք հիմնավորման մեջ լրացուցիչ հստակեցնել, թե արդյոք նկարագրված տեսլականը, մասնավորապես մասնաճյուղի հիմնումը և որպես KPI-ներում ներառված՝ «ստարտափների 60%-ը ստանում է լրացուցիչ ֆինանսավորում» չափորոշիչը հանգեցնելու են ՀՀ պետական բյուջեից լրացուցիչ ֆինանսավորման անհրաժեշտության: Ընդ որում ակնհայտ չէ, թե կնքվելիք պայմանագրով ինչ հետևանքներ են կիրառվելու կազմակերպության կողմից սահմանվող KPI-ների չկատարման կամ ոչ բավարար կատարման պարագայում:
Բացի այդ, նկատի ունենալով, որ 2025թ. պետական բյուջեի 1043 ծրագրի 11009 միջոցառման ներքո «Միջազգային աքսելերացիոն ծրագրի անցկացում» բաղադրիչով Plug and Play-ի մասով նախատեսված է 336.0 մլն դրամ, իսկ 2026-2028թթ. ՄԺԾԾ չափաքանակների նախնական տարբերակում՝ 600.0 մլն դրամ, առաջարկում ենք հստակեցնել նաև, թե արդյոք ներկա փուլում կազմակերպության հետ եռամյա պայմանագրի կնքումը կհանգեցնի ընթացիկ տարում 1043 ծրագրի 11009 միջոցառման նշված բաղադրիչի գծով լրացուցիչ ֆինանսավորման անհրաժեշտության:

3. Խմբագրական առումով հայտնում ենք, որ Նախագծի 1-ին և 3-րդ հավելվածներում առաջարկվող վերաբաշխման արդյունքում կխախտվեն եռամսյակային համամասնություները՝ ինն ամսվա ճշտված չափաքանակը տարեկան ճշտված չափաքանակին գերազանցելու պատճառով: Միաժամանակ նախագծով ներկայացված նվազեցումը հնարավոր չէ կատարել՝ միջոցառման պայմանագրային պարտավորություններով ծանրաբեռնվածության և  համապատասխան կարգադրիչի կողմից  գնումների անվանացանկում  պակասեցումները չկատարելու պատճառով:
	








Ընդունվել է։
Հիմնավորումը խմբագրվել է։
2023 թվականի դեկտեմբերի 28-ին ՀՀ բարձր տեխնոլոգիական արդյունաբերության Նախարարությունը հայտարարել էր աքսելերացիոն ծրագրի ձեռք բերման ԲՏԱՆ-ԲՄԽԾՁԲ-2024/01 ծածկագրով բաց մրցույթ, սակայն մրցույթին դիմելու հայտեր չեն ստացվել և մրցույթը չի կայացել: Մրցույթին չդիմելու հիմնական պատճառը մրցույթային ընթացակարգերի ոչ բարենպաստ լինելն էր: 2024 թվականի մայիսի 27-ին հայտարարվել էր «ԲՏԱՆ-ԴՄ-2024/04» ծածկագրով «Աքսելերացիոն ծրագիր» դրամաշնորհի հատկացման մրցույթը, որին դիմել էր 4 կազմակերպություն՝ 500 Startups Incubator LLC, Parsec Institute (Draper University LLC-ի հետ կոնսորցիում), Plug & Play Germany GmbH և «Անահիտ տեխնոկենտրոնը» “Innov8 Global Advisory” LLC և “The Startup Embassy” Ltd կոնսորցիումով: Մրցութային հանձնաժողովի կողմից դրամաշնորհային մրցույթին դիմած կազմակերպություններից առավելագույն քանակի «կողմ» ձայներ ստացավ «Plug & Play Germany GmbH» կազմակերպությունը, որի հետ էլ 2024 թվականի օգոստոսին կնքվեց պայմանագիր:
Հայաստանում իր գործունեության ընթացքում «Plug and Play»-ը ուսումնասիրել է տեղական ստարտափ էկոհամակարգը, արձանագրել է առկա խնդիրներն ու բացերը, կապեր է հաստատել տեղական ընկերությունների, վենչուրային ֆոնդերի, հրեշտակ ներդրողների, ասոցացիաների, միությունների, համալսարանների ներկայացուցիչների հետ: 
Կազմակերպության հետ իրականացված հաջողված ծրագրի շրջանակում վեր են հանվել ծրագիրը լավարկելու և տեղական էկոհամակարգի համար ավելի համապատասխան դարձնելու բոլոր առաջարկները: Հիմք ընդունելով այն հանգամանքը, որ «Plug and Play»-ը արդեն իսկ քաջատեղյակ է հայաստանյան շուկային և ստարտափ էկոհամակարգին, ինչպես նաև Հայաստանի բուհերի հատ ունի համագործակցության փորձ՝ առաջարկվում է վերոնշյալ համագործակցությունը դարձնել շարունակական՝ հնարավորություն տալով ձեռք բերված արդյունքները զարգացնել առաջիկա տարիների ընթացքում:
Ընդունվել է։
Հիմնավորումը խմբագրվել է։
«Plug and Play» կազմակերպության հետ երկարաժամկետ համագործակցության պարագայում կնքվելու է պայմանագիր, որով սահմանվելու են ծրագրի բովանդակությունը, պայմաններն ու արդյունավետության չափանիշները (KPI): Ծրագրի իրականացման համար ՀՀ պետական բյուջեից լրացուցիչ ֆինանսավորման անհրաժեշտության կարիք չկա: 
Կնքվելիք պայմանագրով սահմանվող KPI-ների չկատարման կամ ոչ բավարար կատարման պարագայում կազմակերպությանը կներկայացվեն առաջարկներ և կտրվեն ողջամիտ ժամկետներ արձանագրված անհամապատասխանությունները շտկելու համար:

2025 թվականին լրացուցիչ միջոցների անհրաժեշտություն չի առաջանում: 





Ընդունվել է, կատարվել է համապատասխան փոփոխություն:  





